


1 SAMUEL 17:1-9; 31-47



Lees die teks saam van Dawid en Goliat.  Wat staan vir jou uit in hierdie 
gedeelte?  

Wat merk jy op oor Dawid?

Wat merk jy op oor Goliat?

Ons kan baie by Dawid leer oor vertroue en waagmoed, maar Dawid se 
optrede leer oor ons selfs meer oor wie Jesus Christus vir ons is en wat Hy 
kom doen het.  Jesus is die ware Dawid en dis as gevolg van Sy bravade dat 
ons vandag in die oorwinning kan leef.  Hoe laat dit jou voel?

Hoekom dink jy het Dawid 5 klippies saamgevat?  Het hy dalk steeds 
getwyfel, bang gewees, onseker, angstig?



Dawid is ‘n beter koning as Saul...

WIE is DAWID?





Waarvoor is jy bang?

(Slange, insekte, die ekonomie, dat mense gaan uitvind wat jy dink en doen, 
dat jy nie in beheer is nie, die toekoms...?)

Wat maak jou kwaad/ gefrustreerd?

(Padwoede, as dinge volgens plan uitwerk nie, geweld teen kinders, jou 
baas...?)

Daar is verskeie reuse in ons lewe wat ons moet hanteer, en ons probeer 
dikwels uit eie krag om dit te doen.  Dan is ons teleurgesteld – raak selfs nog 
kwater of banger.  Kan jy aan nog ‘n paar reuse dink wat jou gevange hou, ‘n 
houvas op jou lewe en jou geestelike groei het?



Vrees

Verslawing

Verwerping

Woede

Gemak



Dawid is ‘n beter koning as Saul...

WIE is GOLIAT?



Hierdie reuse in ons lewe kom van die vyand af.  Dit staan letterlik in die pad 
van ons geestelike groei en vryheid wat ons in Christus behoort te ervaar.  

Vrees, verslawing, verwerping, gemaksone, woede... Dit is nie dinge wat ons 
sommerso kan laat verdwyn nie.  Dit maak ons lewe moeilik, maar ons is nie 
slawe daarvan nie.  Christus het reeds die oorwinning vir ons behaal.

Wat beteken dit dat Christus reeds die oorwinning vir jou behaal het?



6 Junie 1944
D-DAG



Baie mense sê dat D-Dag tydens die Tweede Wêreld Oorlog die dag was 
waarop die oorlog eintlik gewen is.  Die VSA het die Duitsers op die strand 
van Frankryk ingewag en hul totaal verras en uitoorlê.  Die rug van die 
kameel is gebreek.
Daar het egter nog baie bloed gevloei na 6 Junie... Die oorlog het nog vir 11 
maande aangegaan en eers in 1945 geëindig.  

Jesus Christus het die oorlog reeds oorwin – die vyand is verslaan – so die 
angel van die Satan is vernietig... Alhoewel die duiwel ons nog steeds teister 
en ons nog steeds val vir sy versoekings.  Maar dit het geen meer mag en 
houvas op jou lewe nie.



JAKOBUS 4:7-10
Onderwerp julle dan aan God. 
Staan die duiwel teë en hy sal van 
julle af wegvlug. Nader tot God en 
Hy sal tot julle nader. Was julle 
hande, sondaars, en reinig julle 
harte, huigelaars. Bekla julle 
ellende, treur en huil! Laat julle 
vrolikheid in rou verander en julle 
blydskap in droefheid. Onderwerp 
julle in nederigheid voor die Here, 
en Hy sal julle verhoog 



Wat staan jy dus te doen teen die duiwel?  Onderwerp jou aan Christus.  
Moenie op jou insigte en krag staatmaak nie.

Wat of wie dink jy is die grootste reus in jou lewe?  

Kan jy dalk jou grootste vyand wees?  Dalk jou trots, jou skuld, jou skaamte, 
jou denke...?  Staan jy in die pad van God om iets nuuts te laat gebeur?

Ons wil met ons vuiste en tonge baklei... Maar soms is dit beter om oor te 
gee aan Christus om die oorlog vir ons te voer.



MATTEUS 16:23

Maar Jesus het na Petrus 
toe gedraai en vir hom gesê: 
“Moenie in my pad staan 
nie, Satan! Jy is vir My 'n 
struikelblok, want jy dink nie 
aan wat God wil hê nie, 
maar aan wat die mense wil 
hê.”



Lees Matteus 16:23.  Wie was Petrus?  Was hy die vyand?  Nee, hy was 
eintlik Jesus se vriend, maar selfs hy het in die pad gestaan van God se 
oorwinning om te seëvier.

Hoe staan jy dalk in die pad van God se planne?  Wat dink jy gebeur elke 
keer as jy skinder, veroordeel, slegsê, bedrieg, verraai?  Jy staan aan die 
vyand se kant!

Wanneer Jesus vir Petrus sê om uit die pad te staan, nooi Hy hom eintlik uit 
om agter Hom en Sy beskerming te kom staan.  Wat is daar in jou lewe waar 
God dalk vir jou sê om eerder uit die pad te staan en op Hom te vertrou?





GOD SE BESKERMING



Hebreërs 12:1-3
Terwyl ons dan so 'n groot skare 
geloofsgetuies rondom ons het, laat ons elke 
las van ons afgooi, ook die sonde wat ons so 
maklik verstrik, en laat ons die wedloop wat 
vir ons voorlê, met volharding hardloop, die 
oog gevestig op Jesus, die Begin en Voleinder 
van die geloof 



Ten laaste, lees Hebreers 12:1-3.  Wat staan vir jou uit in hierdie verse?  Hoe 
lyk iemand wat agter Christus aan hardloop?  Watter uitrusting het so ‘n 
persoon aan?

Ons kan so maklik op die reuse, die probleme, die struikelblokke, die 
uitdagings ens fokus... En vergeet om op Dawid/ Jesus te fokus.  Die een wat 
reeds oorwin het.

Hoe meer jy op Hom fokus, hoe kleiner gaan die reuse in jou lewe raak... En 
hoe minder gaan dit ook oor jou gaan...

Dawid/ Jesus is groter as enige krisis wat jy dalk mag beleef!





BID:

• Here, U is groter as enige krisis in my lewe
• Dankie dat U reeds die vyand verslaan het.  Help my om in vertroue agter 

U aan te loop.
• Ons bid vir elke vrees, woede, angstigheid en behoefte aan aanvaarding 

wat ons snags wakker laat lê.  Maak ons rustig om te weet U veg elke dag 
vir ons.






